
ర్పణఁ జేసి నిగమమును సూ

ర్యుని దయఁ గొను యాజ్ఞవల్క్యు రూఢిఁ దలంతున్





41. పాంచాల పురుషుఁడు 




అధిక విద్యా రహస్యజ్ఞుఁడై చెలువొందుఁ

         బాంచాల పురుషుఁడెప్పటికిఁ జూడ 

అఖిలావనీపాల నాయత కీర్తియౌ

         పాంచాల పురుషుండెప్పటికిఁ జూడ 

సకల జనావన ప్రకట సుస్తేముఁడౌ

         పాంచాల పురుషుఁడెప్పటికిఁ జూడ 

నాయక గణములో నాయక మణియగుఁ

         బాంచాల పురుషుఁడెప్పటికిఁ జూడ 


పద్మినీ కామినీ రతోద్భవ ముద ప్ర 

భరిత హృదయుఁడు పాంచాల పురుషుఁ డెపుడు

దైవ కార్యానుకూల సద్భావుఁడగుచు 

ధరణిఁ జెన్నొందుఁ బాంచాల పురుషుఁడెపుడు.





42. కన్యక




మును పేరుగన్న పెను గొం 

డను బుట్టియు విష్ణువర్ధన ధరాధవుఁడే 

తను గోర శపించియు వై

శ్య నికాయముఁ బ్రోచు కన్యకాంబను గొలున్





43. సంగమేశ్వర స్తవము 




శ్రీమద్దరాభృత్యుతామేయమాన మా

         నస హంసమా! వందనమ్ము నీకు

